Rhaglen Hyfforddi Fferyllwyr Sylfaen AaGIC, yn dangos ymrwymiad i ddatblygiad proffesiynol parhaus a dysgu gydol oes.

	Crynodeb o’r Swydd

	Cwblhau rhaglen hyfforddi strwythuredig, seiliedig ar waith, yn llwyddiannus a bodloni gofynion y Cyngor Fferyllol Cyffredinol i gofrestru fel fferyllydd, gan ddarparu gofal cleifion diogel ac effeithiol ar draws amrywiol leoliadau gofal iechyd. Bydd deiliad y swydd yn gweithio fel rhan o dîm amlddisgyblaethol, gan gefnogi'r gwaith o ddarparu gwasanaethau fferyllol o ansawdd uchel yn unol â gwerthoedd y GIG.
· Darparu gofal fferyllol o ansawdd uchel o dan arweiniad y Goruchwyliwr Dynodedig, gan sicrhau bod yr holl weithgareddau'n cydymffurfio â safonau'r Cyngor Fferyllol Cyffredinol, polisïau'r sefydliad, a Chod Ymddygiad GIG Cymru.
· Datblygu a chynnal portffolio proffesiynol sy'n dangos cymhwysedd ar draws fframweithiau Addysg a Gwella Iechyd Cymru (AaGIC) a’r Cyngor Fferyllol Cyffredinol.
· Cwblhau’r holl asesiadau gofynnol yn y gweithle (e.e. trafodaethau seiliedig ar achosion, arsylwadau uniongyrchol) mewn modd amserol, gan sicrhau bod tystiolaeth wedi'i dogfennu'n briodol.
· Myfyrio ar brofiadau dysgu a gofyn am adborth i arwain datblygiad parhaus, gan gymryd rhan weithredol mewn goruchwyliaeth, gwerthusiadau a digwyddiadau dysgu.
· Cefnogi cyflenwi meddyginiaethau yn ddiogel, effeithiol ac effeithlon, gan lynu wrth ddeddfwriaeth berthnasol, gweithdrefnau sefydliadol a chanllawiau lleol.
· Cyfathrebu'n effeithiol â chleifion, gofalwyr a gweithwyr gofal iechyd proffesiynol, gan ddangos empathi, parch a phroffesiynoldeb bob amser.
· Hyrwyddo a chynnal cydraddoldeb, amrywiaeth a chynhwysiant yn y gweithle, a chyfrannu at ddiwylliant o fod yn agored a gwelliant parhaus.
· Cymryd rhan mewn gweithgareddau archwilio, gwella ansawdd a rheoli risg yn ôl y cyfarwyddyd, gan gyfrannu at gyflawni amcanion gwasanaeth a mentrau diogelwch cleifion.
· Ymgymryd â dyletswyddau eraill sy'n briodol i'r rôl a'r radd yn ôl yr angen i gefnogi gwasanaethau fferylliaeth a gofal cleifion.


	Yn gyfrifol i’r canlynol:

	Cyfrifoldebau a Dyletswyddau

	Cyfathrebu

· Datblygu sgiliau cyfathrebu effeithiol drwy ymgysylltu â thimau amlddisgyblaethol a gweithwyr gofal iechyd proffesiynol eraill, gan gydnabod eu rolau a'u cyfrifoldebau priodol, a chyfrannu at ofal cleifion diogel a chydlynol o dan oruchwyliaeth.
· Cymryd rhan mewn diwrnodau hyfforddi AaGIC a chyfarfodydd perthnasol, gan gydweithio ag arweinwyr rhanbarthol a’r tîm fferylliaeth sylfaen i gefnogi dysgu a datblygiad proffesiynol.
· Darparu a derbyn gwybodaeth gymhleth, gan gynnwys cynnig cyngor manwl ar feddyginiaethau a thriniaethau, gan fynd i'r afael â rhwystrau posibl i ddealltwriaeth.
· Darparu gofal cleifion o ansawdd uchel, gan gynnwys rhoi meddyginiaethau a chynnig cyngor clir a phriodol ar eu defnyddio’n ddiogel ac yn effeithiol.

Clinigol

· Cymryd rhan mewn gweithgareddau addysg a hyfforddiant i feithrin gwybodaeth a sgiliau, gan ddangos dull rhagweithiol o ddatblygiad proffesiynol parhaus fel fferyllydd dan hyfforddiant.
· Cynnal adolygiadau cynnydd rheolaidd gyda'r Goruchwyliwr Dynodedig yn unol â gofynion AaGIC, gan nodi anghenion dysgu a gosod nodau datblygu.
· Ymarfer dan oruchwyliaeth ac yn unol â'r safonau proffesiynol a osodwyd gan y Cyngor Fferyllol Cyffredinol, gan geisio arweiniad yn ôl yr angen i sicrhau bod modd rhoi gofal diogel ac effeithiol i gleifion.
· Cymryd rhan mewn rotas dyletswydd penwythnos, gwyliau banc, a dyletswydd hwyr yn ôl yr angen ar gyfer y rhai dan hyfforddiant, gyda chefnogaeth a goruchwyliaeth gan staff uwch.
· Dangos proffesiynoldeb, ymddygiad moesegol, ac uniondeb ym mhob agwedd ar ymarfer, gan gynnal cyfrinachedd a chynnal gwerthoedd GIG Cymru.
· Dangos sgiliau dadansoddi a barnu cryf, gan gynnwys ymateb i ymholiadau cleifion ac adolygu siartiau cyffuriau a chofnodion cleifion i gefnogi gofal diogel ac effeithiol.


Cynllunio a Threfnu

· Cymryd cyfrifoldeb am ddysgu hunangyfeiriedig, gan geisio adborth a chyfleoedd datblygu yn weithredol i gefnogi dilyniant drwy'r rhaglen hyfforddi.
· Cefnogi a chymryd rhan mewn mentrau gwella ansawdd dan oruchwyliaeth, gan gyfrannu at wella gwasanaethau fferylliaeth a diogelwch cleifion.
· Cwblhau hyfforddiant gorfodol yn ôl gofynion y sefydliad hyfforddi lletyol a'r sefydliad sy’n cyflogi, gan sicrhau cydymffurfiaeth â'r holl ofynion hyfforddi ar gyfer y rhai dan hyfforddiant.
· Yn gyfrifol am reoli a diogelu meddyginiaethau'n ddiogel, gan sicrhau bod stoc fferyllol yn cael ei thrin a’i storio yn briodol a bod atebolrwydd priodol am y stoc.
· Dangos cyfuniad o ddeheurwydd dwylo lefel uchel a gweithredoedd corfforol penodol, arrhai sydd wedi’u hymarfer ar gyfer paratoi meddyginiaethau a chynhyrchion aseptig.

Polisïau a Gweithdrefnau


· Cydymffurfio â holl bolisïau a gweithdrefnau perthnasol PCGC, AaGIC, a'r sefydliad hyfforddi lletyol, gan gynnwys (ond heb fod yn gyfyngedig i’r canlynol):
· Cyfrinachedd a Diogelu Data – Cynnal cyfrinachedd gwybodaeth cleifion, staff a sefydliadau, gan geisio cyngor os ydych yn ansicr ynghylch rhannu gwybodaeth.
· Cyfle Cyfartal, Cydraddoldeb ac Amrywiaeth – Dangos ymrwymiad i gydraddoldeb, amrywiaeth a chynhwysiant ym mhob agwedd ar ymarfer a dysgu.
· Iechyd a Diogelwch – Dilyn polisïau iechyd a diogelwch, gan adrodd am unrhyw bryderon neu ddigwyddiadau er mwyn cynnal amgylchedd diogel i bawb.
· Rheoli Heintiau – Glynu wrth fesurau atal a rheoli heintiau, gan ddeall pwysigrwydd lleihau heintiau sy'n gysylltiedig â gofal iechyd.
· Rheoli Risg – Adrodd ar ddigwyddiadau clinigol ac anghlinigol neu ddamweiniau y bu ond y dim iddynt ddigwydd ar unwaith yn unol â gweithdrefnau'r sefydliad.
· Diogelu – Deall a gweithredu ar gyfrifoldebau ynghylch diogelu plant ac oedolion agored i niwed, gan geisio cyngor lle bo angen.

Arall
· Ymgymryd ag unrhyw ddyletswyddau eraill sy'n gymesur â rôl a lefel hyfforddiant y fferyllydd dan hyfforddiant yn ôl yr angen i gefnogi gwasanaethau fferylliaeth a gofal cleifion, o dan oruchwyliaeth briodol.
Rolau a Chyfrifoldebau Diwygiedig ar gyfer Fferyllydd dan Hyfforddiant (Rhaglen Hyfforddiant Sylfaen) – Agenda ar gyfer Newid Band 5 

	Hanfodol
· Gradd Meistr mewn Fferylliaeth (MPharm) neu gyfwerth
· Gwybodaeth am y cynllun hyfforddi fferyllwyr sylfaenol a luniwyd gan y Cyngor Fferyllol Cyffredinol ac AaGIC

Dymunol
· Gwybodaeth am Fferylliaeth mewn Ymarfer
· Ymwybyddiaeth o rolau a swyddogaethau'r tîm fferylliaeth ehangach

	Hanfodol
· Profiad mewn ymarfer clinigol a gofal sy'n canolbwyntio ar y claf
Dymunol
· Profiad o weithio mewn tîm amlddisgyblaethol
· Yn dangos profiad blaenorol sy'n gysylltiedig â fferylliaeth y tu allan i'r cymhwyster fferylliaeth

	Hanfodol
· Y gallu i gymhwyso gwybodaeth glinigol yn ymarferol, gan ddarparu gofal sy'n canolbwyntio ar y person ac sy’n ymatebol i anghenion unigol
· Sgiliau datrys problemau, dadansoddi clinigol a gwneud penderfyniadau cryf
· Hunan-gymhellol gyda dull rhagweithiol o osod nodau, dysgu hunangyfeiriedig a datblygiad proffesiynol parhaus
· Sgiliau rhyngbersonol a sgiliau cyfathrebu rhagorol, yn ysgrifenedig ac ar lafar
· Yn dangos uniondeb proffesiynol ac ymarfer moesegol, gan gynnal safonau uchel o atebolrwydd
· Yn defnyddio sgiliau mathemategol yn effeithiol mewn cyfrifiadau fferyllol yng nghyd-destun gofal sy'n canolbwyntio ar y person

Dymunol 
· Yn arddangos galluoedd arweinyddiaeth cryf
· Yn cynnal ymwybyddiaeth o safonau ansawdd a phrosesau sefydliadol
· Yn addasu'n dda i newid ac yn parhau i fod yn wydn o dan bwysau

	· Cliriad Boddhaol Safonol/Manylach gan y Gwasanaeth Datgelu a Gwahardd gan gynnwys gwiriad Rhestr Waharddedig Oedolion/Plant

